
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ
ԱՊՐԻԼԻ 10-Ի N 378-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Համաձայն ՀՀ կառավարության 10.04.2014թ. թիվ 378-Ա որոշման՝ Երևան քաղաքի Արշակունյաց 2ա (ներկայումս՝ Արշակունյաց պող. 4)  և Իսահակյան 28 շենք, թիվ 3 շինություն հասցեներում գտնվող շենքերից անհատույց օգտագործման իրավունքով տարածքներ են հանձնվել մի շարք հասարակական կազմակերպություններին՝ իրենց կողմից ներկայացված ծրագրերով նախատեսված աշխատանքների իրականացման նպատակով՝ ծրագրերով սահմանված ժամկետներով:
	Հաշվի առնելով պայմանագրերի ժամկետները լրանալու կապակցությամբ «Մամուլի ազգային ակումբ», «Հայկական կարմիր խաչի ընկերություն» և «Տնտեսական լրագրողների ակումբ» հասարակական կազմակերպությունների (այսուհետ՝ Կազմակերպություններ)  կողմից ներկայացված դիմումները՝ ժամկետների երկարաձգման վերաբերյալ, և հիմք ընդունելով վերջիններիս կողմից ներկայացված ՀՀ կառավարության 17.02.2011թ. թիվ 304-Ն որոշմամբ հաստատված կարգի 5-րդ ու 6.2-րդ կետերի պահանջներին համապատասխան ծրագրերը, ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն մշակել է «Հայաստանի Հանրապետության կառավարության 2014 թվականի ապրիլի 10-ի N 378-Ա որոշման մեջ փոփոխություն կատարելու մասին» ՀՀ կառավարության որոշման նախագիծը։
	Տեղեկացնում ենք, որ համաձայն ՀՀ կառավարության 2014 թվականի ապրիլի 10-ի N 378-Ա որոշման՝ պայմանագրերի ժամկետը լրացել է 2019 թվականին, սակայն հիմք ընդունելով ՀՀ քաղաքացիական օրենսգրքի 685-րդ հոդվածի և 624-րդ հոդվածի 2-րդ մասը՝ եթե պայմանագրի ժամկետի ավարտից հետո վարձակալը, վարձատուի առարկությունների բացակայությամբ, շարունակում է օգտվել գույքից, պայմանագիրը ճանաչվում է վերսկսված` նույն պայմաններով անորոշ ժամկետով, Կազմակերպությունները զբաղեցրել են տարածքները նշված պայմաններով, սակայն հաշվի առնելով, որ Որոշման նախագծով ժամկետի երկարաձգման դեպքում՝ այն հաշվարկվելու է 2019 թվականից, հիմք ընդունելով «Մամուլի ազգային ակումբ» հասարակական կազմակերպության խնդրանքը, ինչպես նաև ներկայացված ծրագիրը՝ վերջինիս լիարժեք գործունեության իրականացման համար Որոշման նախագծում նոր պայմանագրի գործողության ժամկետ է սահմանվել 2027 թվականի դեկտեմբերի 31-ը: 
[bookmark: _GoBack]«Հայաստանի Հանրապետության կառավարության 2014 թվականի հուլիսի 10-ի N 378-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.9 կետով սահմանված մշակույթի զարգացմանը միտված դրույթներից, մասնավորապես՝ մշակութային կրթության ոլորտում պետական քաղաքականության հիմնական ուղղություններն են լինելու գեղարվեստական կրթության որակի և գեղագիտական դաստիարակության մատչելիության ապահովումը, մշակութային-կրթական ծառայությունների որակի բարձրացումը: Կառավարությունը մշակույթը դիտում է որպես հանրության կրթական ցենզի շարունակական բարձրացման հարթակ, որն ուղիղ ազդեցություն ունի քաղաքացիների, հանրային, ընդհուպ քաղաքական հարաբերությունների որակի վրա:
